
Անհրաժեշտությունը 
«Հայաստանի էլեկտրական ցանցեր» փակ բաժնետիրական ընկերության (պատվիրատու) և Ռուսաստանի Դաշնությունում գրանցված «Կասկադ-էներգո» սահմանափակ պատասխանատվությամբ ընկերության (կապալառու) միջև 2016 թվականի օգոստոսի 1-ին և 2016 թվականի հոկտեմբերի 10-ին կնքվել են «Շինարարական կապալի» համապատասխանաբար թիվ A-730/16 ու A-1156/16 պայմանագրերը, որոնց համաձայն կապալառուն պարտավորվել է Հայստանի Հանրապետության տարածքում՝ պատվիրատուի նշած վայրերում իրականացնել ենթակայանի վերակառուցման շինմոնտաժային (Պուրակ 35/6 կՎ), բաշխիչ կայանի կառուցման (ք. Երևան, Ագաթանգեղոսի 1), էլեկտրամատակարարման շինմոնտաժային (ք. Երևան, Ագաթանգեղոսի 1, «Երևանյան Կրկես»), տրանսֆորմատորային ենթակայանի կառուցման (Մայր Աթոռ Սուրբ Էջմիածին-Հայաստանյաց Առաքելական Սուրբ Եկեղեցի) աշխատանքներ: «Լիցենզավորման մասին» Հայաստանի Հանրապետության օրենքի 7-րդ հոդվածի 6.1-րդ մասի (այսուհետ՝ օրենք) համաձայն՝ օտարերկրյա իրավաբանական անձիք Հայաստանի Հանրապետության կառավարության որոշմամբ կարող են իրականացնել օրենքով նախատեսված լիցենզավորման ենթակա գործունեություն օտարերկրյա պետությունների տված համապատասխան լիցենզիայի առկայության դեպքում: 

Ընթացիկ իրավիճակը և խնդիրները 
Ընկերության կողմից իրականացվում են ենթակայանի վերակառուցման, էլեկտրամատակարարման շինմոնտաժային և տրանսֆորմատորային ենթակայանի կառուցման նախագծման աշխատանքներ:
 «Կասկադ-Էներգո» սահմանափակ պատասխանատվությամբ ընկերությունը Ռուսաստանի Դաշնությունում ունի էներգետիկ ոլորտում գործունեության իրականացման թույլտվություններ: Ընկերությունը Հայաստանի Հանրապետությունում ստեղծել է մասնաճյուղ, որի միջոցով էլ իրականացվում է ընկերության գործունեությունը:

	Կարգավորման նպատակը և բնույթը
	Էներգահամակարգերի հուսալիության բարձրացման, լրացուցիչ հզորությունների ավելացման և էլեկտրաէներգիայի կորուստների կրճատման նպատակով ենթակայանի վերակառուցման, էլեկտրամատակարարման շինմոնտաժային և տրանսֆորմատորային ենթակայանի կառուցման համար կապալառու «Կասկադ-էներգո» սահմանափակ պատասխանատվությամբ ընկերությանը անհրաժեշտ է թույլատրել իրականացնել օրենքով նախատեսված լիցենզավորման ենթակա քաղաքաշինության բնագավառում քաղաքաշինական փաստաթղթերի մշակման և փորձաքննության (էներգետիկ), ինչպես նաև շինարարության իրականացման (էներգետիկ) գործունեություն:

	Նախագծի մշակման գործընթացում ներգրավված ինստիտուտները և անձինք
Նախագիծը մշակվել է «Հայաստանի էլեկտրական ցանցեր» փակ բաժնետիրական ընկերության և «Կասկադ–Էներգո» սահմանափակ պատասխանատվությամբ ընկերության կողմից:

Ակնկալվող արդյունքը
ՀՀՀ	Հայաստանի Հանրապետության օրենսդրությանը համապատասխան իրականացնել պայմանագրով նախատեսված ենթակայանի վերակառուցման, էլեկտրամատակարարման շինմոնտաժային և տրանսֆորմատորային ենթակայանի կառուցման աշխատանքները:
 	Պայմանագրով նախատեսված աշխատանքների իրականացումը կնպաստի էներգահամակարգերի հուսալիության բարձրացմանը և լրացուցիչ հզորությունների ավելացմանը, ինչպես նաև էլեկտրաէներգիայի կորուստների կրճատմանը: 


